ՏԵՂԵԿԱՆՔ – ՀԻՄՆԱՎՈՐՈՒՄ

<<Հայաստանի Հանրապետության արտակարգ իրավիճակների նախարարության աշխատակազմի պետական հրդեհային և տեխնիկական անվտանգության  տեսչության գործունեության շրջանակներում ռիսկի վրա հիմնված ստուգումների համակարգի ստուգաթերթերը հաստատելու մասին>> ՀՀ կառավարության որոշման  նախագծի 
	1.
	Անհրաժեշտությունը

	
	<<Հայաստանի Հանրապետության արտակարգ իրավիճակների նախարարության աշխատակազմի պետական հրդեհային և տեխնիկական անվտանգության  տեսչության գործունեության շրջանակներում ռիսկի վրա հիմնված ստուգումների համակարգի ստուգաթերթերը հաստատելու մասին>> ՀՀ կառավարության որոշման  նախագիծը մշակվել է Հայաստանի Հանրապետությունում  ընթացող  տեսչական բարեփոխումների  ծրագրի շրջանակներում: Վերջինս նախատեսում է  ռիսկի վրա հիմնված ստուգումների համակարգի ներդրում, որի շնորհիվ  կդասակարգվեն վերահսկման ենթակա օբյեկտները՝ ըստ դրանց հրդեհային ռիսկի գործոնների,  կբարձրացվի տեսչական գործառույթների արդյունավետությունը, կնվազեն կոռուպցիոն ռիսկերը:

	2.
	Ընթացիկ իրավիճակը

	
	<<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենքի 3-րդ հոդվածի 1.1 կետի պահանջի համաձայն՝  ստուգումները պետք է  անցկացվեն բացառապես ստուգաթերթերի  հիման վրա, իսկ  ստուգաթերթերի հարցերը  ընդգրկեն  սահմանված այն պահանջների սպառիչ ցանկը, որոնց խախտումը կարող է վնաս հասցնել  մարդու կյանքին կամ առողջությանը, քաղաքացիների, իրավաբանական անձանց կամ պետության գույքային իրավունքներին:

	3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվում է  քաղաքականություն, որն ուղղված է  տեսչական բարեփոխումների միջոցով տեսչական գործառույթների կատարելագործմանը, արմատական փոփոխությունների կատարմանը և արդյունավետության բարձրացմանը, ինչպես նաև կոռուպցիոն ռիսկերի նվազեցմանը:

	4.
	Կարգավորման նպատակը և բնույթը

	
	<<Հայաստանի Հանրապետության արտակարգ իրավիճակների նախարարության աշխատակազմի պետական հրդեհային և տեխնիկական անվտանգության  տեսչության գործունեության շրջանակներում ռիսկի վրա հիմնված ստուգումների համակարգի ստուգաթերթերը հաստատելու մասին>> ՀՀ կառավարության որոշման  նախագիծը մշակվել է Հայաստանի Հանրապետությունում իրականացվող տեսչական բարեփոխումների ծրագրի շրջանակներում և հետապնդում է տեսչական գործառույթների համակարգված և նպատակային դարձնելու նպատակը:

	5.
	Նախագծի մշակման գործընթացում  ներգրավված ինստիտուտները  և անձինք

	
	 -  ՀՀ տեսչական բարեփոխումների խորհրդի քարտուղարությունը

 - ՀՀ ԱԻՆ աշխատակազմի պետական հրդեհային և տեխնիկական անվտանգության տեսչությունը

	6.
	Ակնկալվող  արդյունքը

	
	Ռիսկի վրա հիմնված ստուգումների համակարգի ստուգաթերթերի առկայությունը թույլ կտա՝

1. վերլուծել և դասակարգել վերահսկման օբյեկտները՝ ըստ դրանց  հրդեհային ռիսկի  գործոնների,
2.բարձրացնել առկա տեսչական ռեսուրսների բաշխման արդյունավետությունը, դրանք կենտրոնացնելով առավել ռիսկային  օբյեկտների վրա,
3. թափանցիկ և մատչելի դարձնել ստուգման գործընթացը տնտեսավարող սուբյեկտների համար:


